
  VAHKKU 16 Siidu 13

HÁRJEHUS  SEKSUÁLA 
VUOIGATVUOĐAT

 ÁVŽŽUHUS VIHTTATEAKSTAOASSEVUOGI MIELDE

Váldoágga: Čilgehus

Struktuvra Álgu Dán oasis livččii buorre oahpásmahttit iežat, ja 
maiddái muitalit juoidá dan birra manne lea dehálaš 
guldalit du. Manne galget guldaleaddjit jáhkkit dutnje? 
Reflektere ahte don galggat ásahit jáhkehahttivuođa 
(etos).

Ágga 1
Vuosttažettiin

Geavat áinnas čielga fáttá mii oahpásmahttá vuosttaš 
ákka. Dasto sáhtát čuovvulit ovdamearkkain iežat 
eallimis dahje buriin gálduin mii doarju du ákkasteami. 

Ágga 2
Nuppádassii

Geavat áinnas čielga fáttá mii oahpásmahttá nuppi 
ákka. Dasto sáhtát čuovvulit ovdamearkkain iežat 
eallimis dahje buriin gálduin mii doarju du ákkasteami. 

Ágga 3
Loahpas/Goalmmádassii /Muhtun 
várra čuoččuhivččii ahte

Maŋimus ákkas sáhtát jogo buktit maŋimus ákka mii 
doarju du ášši, dahje sáhtát dahkat oaivila vejolaš 
vuosteákkaide ja geavahit daid alccesat ovdun. Dan 
dagat go oahpásmahtát dan ákka, ovdalgo čilget 
čielgasit manne dat ágga ii leat gustovaš. Čujut áinnas 
ge gálduide. 

Loahppajurdda Oanehis ja aiddolaš loahppajurdda. Das it dárbbaš 
čoahkkáigeassit iežat váldojurdagiid, geahččal baicce 
čállit guokte-golbma cealkaga mat aiddostahttet 
dehálašvuođa das man birra don leat hállan, ja manne 
lea dárbu juoidá dahkat dainna čuolmmain dál. 

Iežat 
árvvoštallan

Mainna lihkostuvvet dán bihtás? 
Mii lei hástaleaddjin? 
Maid berrešit deattuhit eanet maŋŋeleappos sullasaš barggus? 

VÁLDOÁGGAEVTTOHUSAT: 
 • Ovdagáttut leat vahátlaččat servodahkii
 • Rasisma gullá ollu ohppiid skuvlabeaivái
 • Vealaheapmi lea servodatváttisvuohta
 • Vaššás cealkámušat neahtas leat vahátlaččat
 • Demokráhtalaš oassálastin lea buohkaid várás
 • Rájáid bidjama ferte oahppat skuvllas ja ruovttus
 • Oadjebas abortaváldin lea olmmošvuoigatvuohta
 • Sátnefriddjavuohta lea demokráhtalaš servodaga guovddáš
 • Demokratiijas lea ovddasvástádus fuolahit álbmoga seksuála vuoigatvuođaid


